
ᑐᒡᓕᐊᓂ ᑲᑎᒪᓂᖅ
ᐱᖓᔪᐊᓂᒃ ᒪᓕᒐᓕᐅᖅᑎᑦ

ᓄᓇᕗᒥ 

ᒐᕙᒪᒃᑯᑦ ᐱᖁᔭᒃᓴᖓᑦ 

ᐱᖁᔭᖅ ᐋᖅᑭᒋᐊᕈᑕᐅᓂᐊᖅᑐᖅ 
ᐃᓚᖏᓐᓂᒃ ᐱᖁᔭᕐᓂᒃ ᑐᕌᖓᔪᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ 

ᓇᐃᓈᖅᓯᒪᓂᖓᑦ 

ᑖᖕᓇ ᐱᖁᔭᒃᓴᖅ ᐋᖅᑭᒃᓯᕗᖅ
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ
ᑐᑭᓯᓇᖅᓯᒃᑲᓐᓂᖁᑉᓗᒍ ᑐᑭᖓᑕ
ᐃᓕᓐᓂᐊᖅᑎᑦᑎᔨ ᐊᒻᒪ ᐋᖅᑭᒃᓯᒋᕗᖅ
ᑑᑉᑯᓂᖓ ᐱᖁᔭᑦ ᐊᔾᔨᒌᖕᓂᖃᕋᓗᐊᕐᒪᖔᑕ
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ :  

ᓄᓇᓕᐸᐅᔭᓄᑦ, ᓄᓇᖅᑯᖅᑐᓂᖅᓴᓄᑦ
ᐊᒻᒪ ᓄᓇᑭᓐᓂᖅᓴᐅᔪᓄᓪᓗ ᐱᖁᔭᖅ, 
ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑎᓄᑦ 
ᐱᖁᔭᖅ, ᕼᐋᒪᓚᒃᑯᑦ ᐱᖁᔭᖅ, 
ᓄᓇᓖᑦ ᑲᑎᒪᔨᖏᓐᓂᒃ ᓂᕈᐊᕐᓂᕐᒧᑦ 
ᐱᖁᔭᖅ, ᓄᓇᕗᑦ 
ᐃᓕᓐᓂᐊᖅᑎᑦᑎᔨᖏᑦ 
ᑲᑐᔾᔨᖃᑎᒌᖏᑦ ᐱᖁᔭᖅ, 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 
ᐱᖁᔭᖅ, ᒪᓕᒐᓕᐅᕈᑎᓄᑦ ᐱᖁᔭᖅ.

ᐅᓪᓗᖓ 
ᓴᖅᑭᑕᐅᓂᖓ

ᓯᕗᓪᓕᕐᒥ 
ᐅᖃᓕᒫᖅᑕᐅᓂᖓ

ᑐᒡᓕᐊᓂ 
ᐅᖃᓕᒫᖅᑕᐅᒥᖓ

ᑲᑎᒪᔨᕋᓛᖑᐃᓐᓇᖅ
ᑐᑦ ᐅᓂᒃᑳᓕᐊᖏᑦ

ᑲᑎᒪᔨᑐᐃᓐᓇᐃᑦ 
ᐅᓂᒃᑳᓕᐊᖏ

ᐱᖓᔪᐊᓐᓂ 
ᐅᖃᓕᒫᖅᑕᐅᓂᖓ

ᐅᓪᓗᖓ 
ᐊᖏᕈᑕᐅᓂᖓ

ᐋᓐ ᒥᑭᑦᔪᒃ ᕼᐋᓐᓴᓐ
ᓄᓇᕗᑦ ᑲᒥᓴᓇᖓ

ᐱᖁᔭᖅ ᐋᖅᑭᒋᐊᕈᑕᐅᓂᐊᖅᑐᖅ ᐃᓚᖏᓐᓂᒃ ᐱᖁᔭᕐᓂᒃ ᑐᕌᖓᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ

ᓄᓇᕗᑦ ᑲᒥᓯᓇᖓ, ᐊᑐᕐᓗᓂ ᐊᒻᒪ ᒪᓕᒡᓗᓂ ᐅᖃᐅᔾᔨᔭᐅᓂᕆᔭᖓᓂᒃ ᐊᒻᒪ ᐊᖏᖅᑕᐅᓯᒪᓗᓂ 
ᒪᓕᒐᓕᐅᖅᑎᓄᑦ, ᐊᑐᓕᖅᑎᑕᐅᓃᑦ ᐃᒪᐃᓕᖓᕗᑦ: 

ᐃᓕᓐᓂᐊᑐᓕᕆᓂᕐᒧᑦ ᐱᖁᔭᖅ 

1. ᑐᑭᖓᑦ “ᐃᓕᓐᓂᐊᖅᑎᑦᑎᔨ” ᐃᓚᒃᑲᓐᓂᖓᓂᒃ 3(1) ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖓᓂᒃ ᐲᖅᑕᐅᕗᖅ ᐊᒻᒪ ᐃᓚᔭᐅᑉᓗᓂ ᐆᒥᖓ: 

“ᐃᓕᓐᓂᐊᖅᑎᑦᑎᔨ” ᑐᑭᖃᖅᐳᖅ ᐊᑕᐅᓯᖅ ᐃᓄᒃ ᐃᖅᑲᓇᐃᔭᖅᑐᖅ ᐃᓕᓐᓂᐊᖅᑎᑦᑎᔨᐅᓂᕐᒥᒃ 
ᐃᓕᓐᓂᐊᕐᕕᐅᑉ ᐃᓗᐊᓂ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᓯᐊᓂᒃ 
ᐃᓂᒥᒃ ᑕᐃᒫᒃ ᐃᓕᓐᓂᐊᖅᑎᑦᑎᔨᐅᑉ ᓇᓗᓇᐃᒃᑯᑦᑎᖅᑕᐅᓯᒪᓂᕆᔭᖓᑦ ᑐᓂᔭᐅᓯᒪᔪᖅ ᒪᓕᒡᓗᒍ 
ᑖᖕᓇ ᐱᖁᔭᖅ ᐱᑕᖃᕆᐊᖃᖅᑎᑕᐅᕗᖅ; (teacher) 

ᓄᓇᓕᐸᐅᔭᕐᓄᑦ, ᓄᓇᖅᑯᖅᑐᓂᖅᓴᓄᑦ ᐊᒻᒪ ᓄᓇᑭᓐᓂᖅᓴᐅᔪᓄᓪᓗ ᐱᖁᔭᖅ 

2. ᑎᑎᕋᖅᓯᒪᓂᖅ 136(2)(c) ᐃᓗᐊᓂ ᓄᓇᓕᐸᐅᔭᕐᓄᑦ, ᓄᓇᖅᑯᖅᑐᓂᖅᓴᓄᑦ ᐊᒻᒪ 
ᓄᓇᑭᓐᓂᖅᓴᐅᔪᓄᓪᓗ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐲᖅᑕᐅᑉᓗᓂ “ᐅᕝᕙᓘᓐᓃᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ”. 

ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑎᓄᑦ ᐱᖁᔭᖅ

3. ᐅᑯᐊ 1-ᒥ ᐊᒻᒪ 2.1-ᒥ ᑕᐃᑲᙵᑦ ᓇᓗᓇᐃᔭᐃᔾᔪᑎᒦᑦᑐᑦ A-ᒥ ᑕᐃᑲᙵᑦ
ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑎᓄᑦ ᐱᖁᔭᖓᓂᒃ ᐲᖅᑕᐅᕗᑦ ᐊᒻᒪ ᐃᓚᔭᐅᑉᓗᑎᒃ 
ᐅᑯᓂᖓ: 

1. ᑕᒪᒃᑭᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ, ᓇᓗᓇᐃᖅᑕᐅᓯᒪᑦᑎᐊᖅᑐᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ, ᐊᒻᒪ ᑕᒪᒃᑭᖅ ᐊᐅᓚᑦᑎᔨᐅᕙᒃᑐᑦ ᑎᒥᐅᔪᑦ ᐃᓕᓐᓂᐊᕐᕕᓂᒃ 
ᓴᖅᑭᑕᐅᓯᒪᔪᑦ ᒪᓕᒡᓗᒍ ᐃᓚᖓᑦ 197 ᑕᐃᑲᙵᑦ ᐱᖁᔭᕐᒥ. 

ᕼᐋᒻᒪᓚᓄᑦ ᐱᖁᔭᖅ 

4. ᑎᑎᕋᖅᓯᒪᓂᖅ 136(3(b) ᑕᐃᑲᙵᑦ ᕼᐋᒻᒪᓚᓄᑦ ᐱᖁᔭᖓᑦ ᐊᖅᑭᒋᐊᖅᑕᐅᕗᖅ 
ᐲᖅᑕᐅᑉᓗᓂ “ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ”. 

ᓄᓇᓖᑦ ᑲᑎᒪᔨᖏᓐᓂᒃ ᓂᕈᐊᕐᓂᕐᒧᑦ ᐱᖁᔭᖅ

5. (1) ᓄᓇᓖᑦ ᑲᑎᒪᔨᖏᓐᓂᒃ ᓂᕈᐊᕐᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑖᑉᓱᒧᖓ 
ᐃᓚᖓᓄᑦ.



(2) ᑐᑭᖓᑦ “ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ” ᐃᓚᖓᓃᑦᑐᖅ 1-ᒥ 
ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

“ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨ” ᑐᑭᖃᖅᐳᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᒪᑎᔨᐅᔪᖅ, 
ᓇᓗᓇᐃᑕᐅᓯᒪᑦᑎᐊᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ, ᐅᕝᕙᓘᓐᓃᑦ ᐊᐅᓚᑦᑎᔨᐅᕙᒃᑐᑦ 
ᑎᒦᑦ ᐃᓕᓐᓂᐊᕐᕕᐅᔪᒥᒃ ᓴᖅᑭᑕᐅᓯᒪᔪᖅ ᒪᓕᒡᓗᒍ ᐃᓚᖓᑦ 197 ᑕᐃᑲᙵᑦ ᐱᖁᔭᕐᒥ. 
(education authority) 

(3) ᑎᑎᕋᖅᓯᒪᓂᖅ (c) ᑕᐃᑲᙵᑦ ᑐᑭᓕᐊᖓᓂᒃ “ᓂᕈᐊᖅᑕᐅᕝᕕᖓᓂᒃ ᓄᓇᓕᖕᒥ” 
ᐃᓚᖓᓂᒃ 1-ᒥ ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

(c) ᐃᓚᒋᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ, ᐅᖃᐅᓯᐅᔪᒥᒃ
ᐃᓕᓐᓂᐊᖅᑐᓕᕆᓂᕐᒧᑦ ᓂᕈᐊᖅᑕᐅᕝᕕᖓᓂᒃ, ᓇᓗᓇᐃᖅᑕᐅᓯᒪᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ;

(4) ᑎᑎᕋᖅᓯᒪᓂᖅ (c) ᑐᑭᖓᓂᒃ “ᓄᓇᓕᖕᒥ ᑲᑎᒪᔨ” ᐃᓚᖓᓂᒃ 1-ᒥ ᐲᖅᑕᐅᕗᖅ 
ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

(c) ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨ; (local authority)

(5) ᐃᓚᒃᑲᓐᓂᖓᑦ 10(2) ᐲᖅᑕᐅᕗᖅ ᐊᒻᒪ ᐃᓚᔭᐅᑉᓗᓂ ᐅᑯᓂᖓ: 

ᓂᕈᕐᓂᕐᒧᑦ ᐅᑉᓗᖓᑦ ᐃᓚᒋᔭᐅᓯᒪᔪᓄᑦ ᓄᓇᓕᖕᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ 
(2) ᐅᑉᓗᖓᑦ ᓂᕈᐊᕐᓇᐅᑐᐃᓐᓇᖅᑎᓪᓗᒍ ᐃᓚᒋᔭᐅᔪᒃᓴᓂᒃ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖏᓐᓄᑦ ᐊᔾᔨᒋᕙᐅᒃ ᑕᐃᑲᖓᑦ ᓄᓇᓕᒋᔭᐅᔪᖅ ᐃᓂᖓᓂᒃ ᓂᕈᐊᕐᓂᖃᖅᑎᓪᓗᒋ, 
ᐱᑕᖃᕈᓂ, ᐅᕝᕙᓘᓐᓃᑦ ᐊᓯᐊᒍᑦ ᐋᖅᑭᒃᓯᓯᒪᓂᖏᑦ ᒪᓕᒡᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᖏᑦ. 

(6) ᐃᓚᒃᑲᓐᓂᖓᑦ 18.1(1) ᐋᖅᑭᒋᐊᖅᑕᐅᕗᖅ ᐲᖅᑕᐅᑉᓗᓂ “ᓄᓇᓕᖕᒥ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ” ᐊᒻᒪ ᐃᓚᔭᐅᑉᓗᓂ “ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨ”. 

(7) ᐃᓚᖓᑦ 19 ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

ᐃᓄᐃᑦ ᐃᓚᓕᐅᑎᔪᓐᓇᖏᑦᑐᑦ ᑲᑎᒪᔨᐅᓇᓱᐊᕐᓂᕐᒥᒃ 
19. ᐃᓄᒃ ᓂᕈᐊᒐᒃᓴᙳᕈᓐᓇᕐᓂᐊᖏᓚᖅ ᐅᕝᕙᓘᓐᓃᑦ ᐆᒃᑐᕈᓐᓇᕐᓂᐊᖏᓚᖅ 
ᐃᓚᒋᔭᐅᖃᑕᐅᓂᐊᕐᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓄᑦ ᐃᓄᒃ ᐃᒪᓐᓇᐃᒃᑯᓂ 

(a) ᐃᓚᒋᔭᐅᓗᓂ ᐃᓕᓐᓂᐊᖅᕕᐅᑉ ᐃᖅᑲᓇᐃᔭᖅᑎᖏᓐᓄᑦ, 
ᓇᓗᓇᐃᖅᑕᐅᓯᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ, 
ᐃᓕᓐᓂᐊᕐᕕᖕᒥ ᒪᓕᒡᓗᒍ ᐱᔪᓐᓇᕐᓂᕆᔭᖃᖅᑐᒥᒃ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ; 

(b) ᐃᓄᒃ ᐃᖅᑲᓇᐃᔭᖅᑎᑕᐅᔪᖅ ᐃᓐᓇᕐᓂ ᐃᓕᓐᓂᐊᖅᑎᑦᑎᕙᒡᓗᓂ; 
ᐅᕝᕙᓘᓐᓃᑦ 



(c) ᐃᖅᑲᓇᐃᔭᖅᑎᐅᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ. 

(8) ᐃᓚᒃᑲᓐᓂᖓᑦ 22(2) ᐋᖅᑭᒋᐊᖅᓴᐅᕗᖅ ᐲᖅᑕᐅᑉᓗᓂ “ᓄᓇᓕᖕᒥ 
ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ” ᐊᒻᒪ ᐃᓚᔭᐅᑉᓗᓂ “ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᑦ”. 

(9) ᑎᑎᕋᖅᓯᒪᓂᖏᑦ 24(1)(a), (b) ᐊᒻᒪ (c) ᐲᖅᑕᐅᕗᑦ ᐊᒻᒪ ᐅᑯᓂᖓ 
ᐃᓚᔭᐅᑉᓗᓂ: 

(a) ᐊᑭᓕᖅᑐᐃᔨᑦ; ᐅᕝᕙᓘᓐᓃᑦ 
(b) ᐃᑲᔪᖅᑐᐃᔨᑦ ᐃᓕᓐᓂᐊᕐᕕᖕᒥ ᓴᖅᑭᑕᐅᓯᒪᔪᖅ ᒪᓕᒡᓗᒍ ᐃᓚᖓᑦ 197 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ. 

(10) ᑎᑎᕋᖅᓯᒪᓂᖅ 27(2)(b) ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

(b) ᐃᖅᑲᓇᐃᔭᖅᑎᖅ ᑕᐃᑲᙵᑦ ᐱᓕᕆᕝᕕᖕᒥ ᒥᓂᔅᑕ ᑲᒪᒋᔭᖃᖅᑐᒥᒃ 
ᐊᐅᓚᑦᑎᕙᒃᑐᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ, ᑎᓕᔭᐅᓯᒪᑉᓗᓂ 
ᒥᓂᔅᑕᐅᔪᒧᑦ ᑖᖕᓇ ᑐᙵᕝᕕᒋᑉᓗᒍ ᑎᑎᕋᖅᓯᒪᓂᖅ, ᑲᒪᒋᔭᖃᕐᓂᐊᖅᐳᖅ 
ᐱᒪᔭᕆᖃᖅᑕᖏᓐᓂᒃ ᐊᒻᒪ ᐱᔪᓐᓇᕐᓂᖏᑦ ᓂᕈᐊᖅᑐᓕᕆᔨᐅᑉ 
ᐊᑐᕐᓗᓂᒋᑦ ᐊᑦᑎᖅᑕᐅᓯᒪᔪᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂ 
ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᖅ ᑎᓕᓯᔾᔪᒻᒥᒃ. 

(11) ᑖᖕᓇ 4(b) ᓇᓗᓇᐃᔭᐃᔾᔪᑎᒦᑦᑐᖅ ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

(b) ᓈᒻᒪᒃᑯᓂ, ᐃᓄᒃ ᐃᑲᔪᖅᑐᐃᔨᐅᒐᓗᐊᕈᓂ ᐃᓕᓐᓂᐊᕐᕕᖕᒥ 
ᓴᖅᑭᑕᐅᓯᒪᔪᖅ ᒪᓕᒡᓗᒍ ᐃᓚᖓᑦ 197 ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖓᓂᒃ. 

ᓄᓇᕗᑦ ᐃᓕᓐᓂᐊᖅᑎᑦᑎᔨᑦ ᑲᑐᔾᔨᖃᑎᒌᖏᑦᑕ ᐱᖁᔭᖅ 

6. (1) ᓄᓇᕗᑦ ᐃᓕᓐᓂᐊᑎᑦᑎᔨᑦ ᑲᑐᔾᔨᖃᑎᒌᖏᑦᑕ ᐱᖁᔭᖓᑦ ᐋᖅᑭᒋᐊᖅᑕᐅᕗᖅ 
ᑖᑉᓱᒧᖓ ᐃᓚᖓᓄᑦ. 

(2) ᑐᑭᖏᑦᑕ “ᓄᓇᓕᖕᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᑦ” ᐊᒻᒪ ᐃᓚᖓᓂᒃ 1-ᒥ 
ᐲᖅᑕᐅᕗᑦ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

“ᓄᓇᓕᖕᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᑦ” ᑐᑭᖃᖅᐳᖅ ᓄᓇᓕᖕᒥ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᐅᔪᖅ ᓇᓗᓇᐃᖅᑕᐅᓯᒪᑦᑎᐊᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ; (district 
education authority) 

(3) ᑐᑭᖓᑦ “ᐊᕕᒃᑐᖅᓯᒪᓂᐅᔪᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᑦ” ᐃᓚᖓᓂᒃ 1-ᒥ 
ᐲᖅᑕᐅᕗᖅ.

(4) ᑐᑭᖓᑦ “ᐊᖓᔪᖅᑳᖅ” ᐃᓚᖓᓂᒃ 1-ᒥ ᐲᖅᑕᐅᕗᖅ. 



(5) ᑐᑭᖓᑦ “ᐃᓕᓐᓂᐊᖅᑎᑦᑎᔨ” ᐃᓚᖓᓂ 1-ᒥ ᐲᖅᑕᐅᕗᖅ ᐊᒻᒪ ᐃᓚᔭᐅᑉᓗᓂ 
ᐅᑯᓂᖓ: 

“ᐃᓕᓐᓂᐊᖅᑎᑦᑎᔨ” ᑐᑭᖃᖅᐳᖅ ᐃᓄᒃ ᑎᒍᒻᒥᔪᖅ ᐃᓕᓐᓂᐊᖅᑎᑦᑎᔨᐅᓂᕐᒧᑦ ᓇᓗᓇᐃᒃᑯᑕᕐᒥᒃ 
ᑐᓂᔭᐅᓯᒪᔪᖅ ᒪᓕᒡᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ ᑭᓯᐊᓂ ᐃᓚᓕᐅᑎᙱᓪᓗᒍ ᐃᓄᒃ 
ᐃᓚᓕᐅᔾᔭᐅᓯᒪᙱᑦᑐᖅ ᒪᓕᒡᓗᒍ ᐃᓚᒃᑲᓐᓂᖏᓐᓃᑦᑐᑦ 41(1.7) ᑕᐃᑲᙵᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ ᐱᖁᔭᖓᓂᒃ ᐋᔩᖃᑎᖃᖅᑎᐅᔪᓄᑦ ᓴᖅᑭᑕᐅᓯᒪᔪᖅ ᑎᑎᕋᖅᓯᒪᓂᕐᒧᑦ 
41(1.4)(c) ᑕᐃᑲᙵᑦ ᐱᖁᔭᕐᒥ (teacher); 

(6) ᐃᓚᖓᑦ 11 ᐋᖅᑭᒋᐊᖅᑕᐅᕗᖅ ᐲᖅᑕᐅᑉᓗᓂ “ᓄᓇᓕᖕᒥ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᑦ, ᐊᕕᒃᑐᖅᓯᒪᔪᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᑦ” ᐊᒻᒪ 
ᐃᓚᔭᐅᑉᓗᓂ “ᓄᓇᓕᖕᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᑦ”. 

(7) ᐃᓚᖓᑦ 13 ᐋᖅᑭᒋᐊᖅᑕᐅᕗᖅ ᐲᖅᑕᐅᑉᓗᓂ “ᓄᓇᓕᖕᒥ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᑦ” ᐊᒻᒪ ᐃᓚᔭᐅᑉᓗᓂ “ᐊᕕᒃᑐᖅᓯᒪᔪᒥ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᑦ”. 

(8) ᐃᓚᒃᑲᓐᓂᖏᓐᓃᑦᑐᑦ 15(1) ᐊᒻᒪ (2) ᐲᖅᑕᐅᕗᑦ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

ᐃᓚᒋᔭᐅᖃᑕᐅᔪᑦ 
(1) ᑭᓯᒥ ᐃᓕᓐᓂᐊᖅᑎᑦᑎᔨ ᐃᓚᒋᔭᐅᔪᖅ ᐋᔩᖃᑕᐅᖃᑦᑕᕐᓂᕐᒥᒃ ᓴᖅᑭᑕᐅᓯᒪᓂᖃᖅᑐᖅ 

ᑎᑎᕋᖅᓯᒪᓂᕐᒧᑦ 41(1.4)(c) ᑕᐃᑲᙵᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐱᖁᔭᖓᓂᒃ
ᐃᓚᒋᔭᐅᖃᑕᐅᔪᓐᓇᖅᐳᖅ. 

ᐃᖅᑲᓇᐃᔭᙱᓚᐅᑲᖕᓂᖅ 
(2) ᐃᓕᓐᓂᐊᖅᑎᑦᑎᔨ ᐃᖅᑲᓇᐃᔭᙱᓚᐅᑲᒃᑐᖅ ᐃᓂᖓᓂᒃ ᑕᐃᑰᓇ 

ᐋᔩᖃᖃᑕᐅᖃᑦᑕᕐᓂᕐᒥᒃ ᓴᖅᑭᑕᐅᓯᒪᔪᖅ ᑎᑎᕋᖅᓯᒪᓂᖅ 41(1.4)(c) ᑕᐃᑲᓂ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ ᐱᖁᔭᖓᓂᒃ ᐃᓚᒋᔭᐅᖏᓐᓇᐅᔭᕐᓂᐊᕆᕗᖅ. 

(9) ᑎᑎᕋᖅᓯᒪᓂᖅ 16(a) ᐲᖅᑕᐅᕗᖅ ᐊᒻᒪ ᐃᓚᔭᐅᑉᓗᓂ ᐅᑯᓂᖓ: 

(a) ᐊᖓᔪᖅᑳᖑᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕝᕕᖓᓂᒃ ᑎᓕᔭᐅᓯᒪᔪᑦ 
ᒪᓕᒡᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ ᑕᐃᒫᒃ ᑐᑭᒧᐊᒃᑎᑦᑎᔨᑦ 
ᓯᕗᓕᐅᖅᑎᐅᑉᓗᑎᒃ; 

(a.1) ᐃᓕᓐᓂᐊᖅᑎᑦᑎᔨᑦ ᐃᓚᒋᔭᐅᙱᑦᑐᑦ ᐋᔩᖃᑕᐅᖃᑦᑕᕐᓂᕐᒥᒃ 
ᓴᖅᑭᑕᐅᓯᒪᔪᖅ ᑖᑉᓱᒧᖓ ᑎᑎᕋᖅᓯᒪᓂᕐᒧᑦ 41(1.4)(c) ᑕᐃᑲᙵᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐱᖁᔭᖓᓂᒃ; 



ᐱᖁᑎᒋᔭᐅᔪᑦ ᐊᑭᖏᑦᑕ ᖃᐅᔨᓴᖅᑕᐅᓂᖏᑦ ᑖᒃᓰᔭᕈᑎᒋᔭᐅᓂᖏᓐᓄᓪᓗ ᐱᖁᔭᖅ 

7. (1) ᑖᖕᓇ ᐃᓚᖓᑦ ᐋᖅᑭᒋᐊᕈᑕᐅᕗᖅ ᐱᖁᑎᒋᔭᐅᔪᑦ ᐊᑭᖏᑦᑕ ᖃᐅᔨᓴᖅᑕᐅᓂᖏᑦ 
ᑖᒃᓰᔭᕈᑎᒋᔭᐅᓂᖏᓐᓄᓪᓗ ᐱᖁᔭᖅ. 

(2) ᐃᓚᖓᑦ 1 ᐋᖅᑭᒋᐊᖅᑕᐅᕗᖅ ᐃᓚᔭᐅᑉᓗᓂ ᐅᑯᓂᖓ ᑐᑭᓕᐊᖓᑦ ᓈᓂᕈᓯᖏᑦ 
ᒪᓕᒡᓗᒋᑦ: 

“ᐊᑭᓕᖅᑐᐃᕙᒃᑐᖅ ᐃᓕᓐᓂᐊᕐᕕᒃ” ᑐᑭᖃᖅᐳᖅ ᐃᓕᓐᓂᐊᕐᕕᒃ ᓴᖅᑭᑕᐅᓯᒪᔪᖅ ᒪᓕᒡᓗᒍ ᐃᓚᖓᑦ 
197 ᑕᐃᑲᙵᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ;(ratepayer school)

(3) ᑎᑎᕋᖅᓯᒪᓂᖅ 18(1)(h) ᐲᖅᑕᐅᕗᖅ ᐊᒻᒪ ᐃᓚᔭᐅᑉᓗᓂ ᐅᑯᓂᖓ: 

 (h) ᐊᑐᕆᐊᖃᖅᑎᑕᐅᒍᓂ, ᓇᓗᓇᐃᒃᑯᑕᕆᓗᒍ ᑕᐃᒫᒃ ᖃᓄᖅ 
ᖃᐅᔨᓴᕐᓂᐊᕐᓗᒍ ᑖᒃᓰᔭᖅᑕᐅᓯᒫᓂᒃᑐᖅ ᓇᖕᒥᓂᖃᖅᑎᐅᔪᖅ 
ᐃᑲᔪᖅᑎᐅᓂᐊᕐᒪᖔᑦ ᐊᑭᓕᖅᑐᐃᕙᒃᑐᒥᒃ ᐃᓕᓐᓂᐊᕐᕕᖕᒥ; ᐊᒻᒪ 

(4) ᐃᓚᖓᑦ 24 ᐲᖅᑕᐅᕗᖅ ᐊᒻᒪ ᐃᓚᔭᐅᑉᓗᓂ ᐅᑯᓂᖓ 

ᐊᑭᓕᖅᑐᐃᔨ ᐃᓕᓐᓂᐊᕐᕕᖕᒥ ᐃᑲᔪᖅᑐᐃᔨᑦ

ᓇᓗᓇᐃᒃᑯᑕ ᐃᑲᔪᖅᑐᐃᓂᕐᒥᒃ 
24. (1) ᑕᐃᒫᒃ ᓄᓇ ᐃᓂᖃᕐᓗᓂ ᑕᐃᑲᓂ ᐊᑭᓕᖅᑐᐃᕙᒃᑐᖅ ᐃᓕᓐᓂᐊᕐᕕᒃ ᓴᖅᑭᑕᐅᓯᒪᔪᒥᒃ, 
ᑐᑭᒧᐊᒃᑎᑦᑎᔨ ᓇᓗᓇᐃᖅᓯᓂᐊᖅᐳᖅ ᖃᐅᔨᓴᕆᐊᖃᕐᓂᕐᒥᒃ ᖃᐅᔨᓴᖅᑕᐅᓯᒫᓂᒃᑐᖅ 
ᓇᖕᒥᓂᖃᖅᑎᐅᔪᖅ ᐃᑲᔪᖅᑐᐃᔨᐅᓗᓂ ᐊᑭᓕᖅᑐᐃᕙᒃᑐᖅ ᐃᓕᓐᓂᐊᕐᕕᐅᔪᖅ ᒪᓕᒡᓗᒋᑦ 
ᒪᓕᒐᕋᓛᓕᐊᖑᔪᑦ ᒪᓕᒡᓗᒍ ᐃᓚᖓᑦ 197 ᑕᐃᑲᙵᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ. 

ᐅᓂᒃᑳᓕᐊᖅ ᐃᑲᔪᖅᑐᐃᓂᕐᒥᒃ 
(2) ᐃᓄᒃ ᑐᓂᓯᔪᓐᓇᖅᐳᖅ, ᑐᑭᒧᐊᒃᑎᑦᑎᔨᒧᑦ, ᑎᑎᕋᖅᓯᒪᔪᕐᒥᒃ ᐅᓂᒃᑳᓕᐊᒥᒃ ᑕᐃᒫᒃ 

ᐃᑲᔪᖅᑐᐃᙱᓐᓂᕋᐃᓗᓂ ᐊᑭᓕᖅᑐᐃᕙᒃᑐᒥᒃ ᐃᓕᓐᓂᐊᕐᕕᖕᒥ. 

ᐅᓂᒃᑳᓕᐊᕐᒥᒃ ᑐᓂᓯᔪᖃᙱᒃᑯᓂ 
(3) ᑐᓂᓯᔪᖃᙱᒃᑯᓂ ᐅᓂᒃᑳᓕᐊᕐᒥᒃ, ᑐᑭᒧᐊᒃᑎᑦᑎᔨ ᓇᓗᓇᐃᖅᓯᓂᐊᖅᐳᖅ, 

ᖃᐅᔨᓴᕐᓂᖃᖅᑎᓪᓗᒋᑦ, ᖃᐅᔨᓴᖅᑕᐅᓯᒪᔪᖅ ᓇᖕᒥᓂᖃᖅᑎᐅᔪᖅ ᐃᑲᔪᖅᑐᐃᔨᐅᖕᒪᖔᑦ 
ᐊᑭᓕᖅᑐᐃᕙᒃᑐᒥᒃ ᐃᓕᓐᓂᐊᕐᕕᐅᔪᖅ ᖃᐅᔨᒪᓂᖃᑦᑎᐊᕐᓗᓂ ᐅᕝᕙᓘᓐᓃᑦ ᑐᑭᓯᒋᐊᖅᓯᒪᒍᓂ 
ᑐᓂᓗᓂᐅᒃ ᑐᑭᒧᐊᒃᑎᑦᑎᔨᒧᑦ. 

(5) ᑎᑎᕋᖅᓯᒪᓂᖅ 40(1)(f) ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

(f) ᓇᓗᓇᐃᕈᑕᐅᓗᓂ ᖃᐅᔨᓴᖅᑕᐅᓯᒪᔪᖅ ᓇᖕᒥᓂᖃᖅᑎ 
ᐃᑲᔪᖅᑐᐃᓂᖓᓄᑦ ᐊᑭᓕᖅᑐᐃᕙᒃᑐᒥᒃ ᐃᓕᓐᓂᐊᕐᕕᐅᔪᒥᒃ. 

(6) ᑎᑎᕋᖅᓯᒪᓂᖅ 73(2)(g) ᐲᖅᑕᐃᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 



(g) ᐃᓕᓐᓂᐊᕐᕖᑦ, ᓇᓗᓇᐃᖅᑕᐅᓯᒪᔪᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖓᓂᒃ, ᐊᒻᒪ ᐊᑭᓕᖅᑐᐃᔨᐅᕙᒃᑐᑦ ᐃᓕᓐᓂᐊᕐᕖᑦ, ᐊᒻᒪ 
ᖃᓂᓐᓂᖅᐹᖅ ᓄᓇ ᐊᑐᖅᑕᐅᔪᖅ ᐊᒃᑐᐊᓂᖃᖅᑐᑦ ᑕᐃᒪᐃᑦᑐᓂᒃ 
ᐃᓕᓐᓂᐊᕐᕕᓂᒃ ᐅᕝᕙᓘᓐᓃᑦ ᐊᑭᓕᖅᑐᐃᔨᐅᕙᒃᑐᑦ ᐃᓕᓐᓂᐊᕐᕖᑦ 
ᑎᑭᐅᑎᓗᒍ ᐅᖓᑖᓅᖏᓪᓗᒍ 1.6 ᕼᐃᐊᒃᑐᓂ ᐅᖓᓯᖕᓂᖓᑦ ᐃᓛᒃᑯᑦ 
ᑕᐅᑐᒡᓗᒋᑦ. 

(7) ᐃᓚᒃᑲᓐᓂᖏᓐᓂᒃ 75(4) ᐊᒻᒪ (5) ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

ᑖᒃᓯᔭᐃᔭᕈᑕᐅᕙᒃᑐᑦ ᐱᖁᑎᓄᑦ ᐊᑭᖏᑦ ᐊᑑᑎᖃᙱᑦᑐᖅ 
(4) ᐃᓕᓐᓂᐊᖅᑐᓕᕆᓂᕐᒧᑦ ᑖᒃᓯᔭᐃᔭᕈᑕᐅᕙᒃᑐᑦ ᐱᖁᑎᓄᑦ ᐊᑭᖏᑦ ᓴᖅᑭᑕᐅᓯᒪᔪᖅ 

ᒪᓕᒡᓗᒍ ᑎᑎᕋᖅᓯᒪᓂᖓᑦ (1)(b) ᐊᑑᑎᖃᙱᓚᖅ ᖃᐅᔨᓴᕐᓂᕐᒧᑦ ᐱᖁᑎᓂᒃ ᑐᕌᖓᔪᓄᑦ 
ᑖᒃᓯᔭᐃᔭᕈᑕᐅᔪᓄᑦ ᑕᐃᒫᒃ ᑎᒥᒋᔭᐅᔪᖅ ᐊᐅᓚᑦᑎᕙᒃᑐᖅ ᐊᑭᓕᖅᑐᐃᕙᒃᑐᒥᒃ ᐃᓕᓐᓂᐊᕐᕕᖕᒥ 
ᐱᔪᓐᓇᕐᓂᖃᖅᑎᑕᐅᕗᖅ ᒪᓕᒡᓗᒋᑦ ᒪᓕᒐᕋᓛᖏᑦ ᐱᒋᐊᖅᑎᑕᐅᓯᒪᔪᖅ ᐃᓚᖓᓄᑦ 197-ᒥ 
ᑕᐃᑲᙵᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ ᑕᐃᒫᒃ ᑮᓇᐅᔭᖅᑖᕐᓗᑎᒃ ᑲᑎᖅᓱᖅᑕᐅᓯᒪᔪᑦ 
ᑕᐃᑲᙵᑦ ᐱᖁᑎᓄᑦ ᑖᒃᓯᔭᐃᔭᕈᑕᐅᕙᒃᑐᓄᑦ. 

ᑖᒃᓯᔭᐃᔭᕈᑕᐅᕙᒃᑐᑦ ᐱᖁᑎᓄᑦ ᐊᑭᖏᑦ, ᐊᑭᓖᕙᒃᑐᑦ ᐃᓕᓐᓂᐊᕐᕖᑦ
(5) ᑎᒥᖁᑎᒋᔭᐅᔪᖅ ᐊᐅᓚᑦᑎᔪᖅ ᐊᑭᓖᕙᒃᑐᒥᒃ ᐃᓕᓐᓂᐊᕐᕕᐅᔪᒥᒃ ᐱᔪᓐᓇᕐᓂᖃᖅᐳᖅ 

ᒪᓕᒡᓗᒋᑦ ᒪᓕᒐᕋᓛᓕᐅᖅᑕᐅᓯᒪᔪᑦ ᐃᓚᖓᑎᒍᑦ 197-ᒥ ᑕᐃᑲᙵᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖓᓂᒃ ᑕᐃᒫᒃ ᑮᓇᐅᔭᖅᑖᕈᓐᓇᕐᓂᐊᕐᒪᑕ ᑲᑎᖅᓱᖅᑕᐅᓯᒪᔪᑦ ᐱᖁᑎᑦ ᑖᒃᓰᔭᐃᔭᕈᑕᐅᕙᒃᑐ 
ᑕᐃᑲᙵᑦ ᑖᒃᓰᔭᐃᔭᕈᑕᐅᕙᒃᑐᓄᑦ, ᒥᓂᔅᑕᐅᔪᖅ ᑮᓇᐅᔭᓕᕆᔾᔪᑎᓄᑦ ᐃᒪᐃᑐᐃᓐᓇᕆᐊᖃᖅᐳᖅ, 
ᑎᓕᔭᐅᓗᓂ, ᓴᖅᑭᑦᑎᓗᓂ ᐃᓕᓐᓂᐊᕐᓂᕐᒧᑦ ᑖᒃᓰᔭᐃᔭᕈᑕᐅᕙᒃᑐᑦ ᐱᖁᑎᓄᑦ ᐊᑭᖏᓐᓂᒃ 
ᖁᒡᕙᓯᒋᐊᕐᓂᐊᕐᓗᒍ ᖃᑉᓯᐅᓂᖓᑦ ᐱᔭᐅᔭᕆᐊᓕᒃ ᑎᒥᖁᑎᒋᔭᐅᔪᒧᑦ ᐊᐅᓚᑦᑎᔪᑦ 
ᐊᑭᓕᖅᑐᐃᕙᒃᑐᒥᒃ ᐃᓕᓐᓂᐊᕐᕕᐅᔪᒥᒃ. 

(8) ᐃᓚᒃᑲᓐᓂᖏᓐᓂ 76(3) ᐊᒻᒪ (4) ᐲᖅᑕᐅᕗᑦ ᐊᒻᒪ ᐅᑯᓂᖓ ᐃᓚᔭᐅᑉᓗᑎᒃ: 

ᐊᑭᓕᖅᑐᐃᔨ ᐃᓕᓐᓂᐊᕐᕕᒃ ᑐᒃᓯᕋᐅᑎᖓᑦ 
(3) ᑎᒥᖁᑎᒋᔭᐅᔪᖅ ᐊᐅᓚᑦᑎᔪᖅ ᐊᑭᓕᖅᑐᐃᔨᒥ ᐃᓕᓐᓂᐊᕐᕕᐅᔪᒥᒃ ᐱᔪᓐᓇᕐᓂᖃᕈᓂ 

ᒪᓕᒡᓗᒋᑦ ᒪᓕᒐᕋᓛᓕᐅᖅᑕᐅᓯᒪᔪᑦ ᒪᓕᒡᓗᒍ ᐃᓚᖓᑦ 197 ᑕᐃᑲᙵᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖓᓂᒃ ᑮᓇᐅᔭᖅᑖᕈᓐᓇᕐᓗᑎᒃ ᑲᑎᖅᓱᖅᑕᐅᓯᒪᔪᓂᒃ ᐱᖁᑎᑦ ᑖᒃᓰᔭᐃᔭᕈᑕᐅᕙᒃᑐᓂᒃ 
ᐱᖁᑎᓄᑦ ᓄᓇᓕᖕᒧᑦ ᑖᒃᓰᔭᐃᔾᔪᑎ ᒪᓕᒡᓗᒍ, ᖃᑎᒪᔨᑦ ᓄᓇᓕᖕᒥ ᑖᒃᓰᔭᐃᔾᔪᑎᓄᑦ ᑲᑎᒪᔨᖏᑦ 
ᐃᒪᐃᓐᓂᐊᖅᐳᑦ, ᒪᓕᒡᓗᑎᒃ ᒪᓕᒐᕋᓛᓕᐅᖅᑕᐅᕙᒃᑐᓂᒃ ᓄᓇᓕᐊᓛᓂ, ᓴᖅᑮᓗᑎᒃ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᑦ ᑖᒃᓰᔭᐃᔭᕈᑕᐅᕙᒃᑐᓂᒃ ᐃᓛᒃᑰᕐᓂᖏᑦ ᐱᖁᑎᖏᑦ ᑕᐅᑐᒡᓗᒋᑦ 
ᖁᒡᕙᓯᓇᓱᐊᕐᓗᒍ ᖃᑉᓯᐅᓂᖓᑦ ᑕᐃᒃᑯᓄᖓ ᑎᒥᒋᔭᐅᔪᒧᑦ ᐊᐅᓚᑦᑎᕙᒃᑐᑦ ᐊᑭᓕᖅᑐᐃᕙᒃᑐᒥᒃ 
ᐃᓕᓐᓂᐊᕐᕕᐅᔪᒥᒃ. 

(9) ᐃᓚᖓᑦ 76.1 ᐱᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 



ᑐᒃᓯᕋᐅᑦ - ᐱᑕᖃᙱᒃᑯᓂ ᐊᑭᓕᖅᑐᐃᔨᖃᖏᒃᑯᓂ ᐃᓕᓐᓂᐊᕐᕕᖕᒧᑦ ᑐᒃᓯᕋᐅᑎᒥᒃ 
76.1. (1) ᑖᖕᓇ ᐃᓚᖓᑦ ᐊᑑᑎᖃᖅᐳᖅ ᑐᕌᖓᔪᒧᑦ ᐱᖁᑎᒧᑦ ᓄᓇᓕᐅᑉ 
ᑖᒃᓰᔭᐅᔾᔪᑎᖃᕐᕕᖓᓂᒃ ᐊᒃᑐᐊᓂᖃᙱᒃᑯᓂ ᐱᖁᑎᑦ ᑖᒃᓰᔭᐃᔾᔪᑎᓄᑦ ᓴᖅᑭᑕᐅᓯᒪᔪᖅ ᒪᓕᒡᓗᒍ 
ᐃᓚᒃᑲᓐᓂᖓᑦ 76(3). 

ᑐᒃᓯᕋᖅᑕᐅᔪᖅ ᑲᑎᒪᔨᓄᑦ 
(2) ᑐᒃᓯᕋᖅᑎᓪᓗᒋᑦ ᑲᑎᒪᔨᐅᔪᑦ ᓄᓇᓕᐅᑉ ᑖᒃᓰᔭᐃᓂᕐᒧᑦ ᑲᑎᒪᔨᖏᓐᓂᒃ, ᒥᓂᔅᑕᐅᔪᖅ 

ᑮᓇᐅᔭᓕᕆᔾᔪᑎᓄᑦ ᓴᖅᑭᑦᑎᑐᐃᓐᓇᕆᐊᖃᖅᐳᖅ, ᑎᓕᔭᐅᓗᓂ, ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᑦ 
ᑖᒃᓰᔭᐃᔾᔪᑎᓄᑦ ᐃᓛᒃᑯᑦ ᐱᖁᑎᑦ ᖃᓄᐃᓕᖓᓂᒃ ᑕᐅᑐᒡᓗᒋᑦ ᓄᓇᓕᐅᑉ 
ᑖᒃᓰᔭᐃᔾᔪᑎᖏᓐᓅᖓᔪᓂᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᑦ ᑖᒃᓰᔭᐃᔾᔪᑎᖏᑦ 
(3) ᑲᑎᒪᔨᑦ ᓄᓇᓕᖕᒥ ᑖᒃᓰᔭᐃᔾᔪᑎᓄᑦ ᑲᑎᒪᔨᑦ ᑐᒃᓯᕋᖅᓯᒪᙱᒃᑯᑎᒃ ᒪᓕᒡᓗᒍ 

ᐃᓚᒃᑲᓐᓂᖓᓂ (2), ᒥᓂᔅᑕᐅᔪᖅ ᑮᓇᐅᔭᓕᕆᔾᔪᑎᓄᑦ ᐃᒪᐃᓐᓂᐊᖅᐳᖅ, ᑎᓕᔭᐅᓗᓂ, 
ᓴᖅᑭᑦᑎᓂᐊᖅᐳᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᑦ ᑖᒃᓰᔭᐃᔾᔪᑎᒥᒃ ᑕᐃᒫᒃ ᖃᐅᔨᓴᕐᓂᐊᓗᓂ 
ᐱᖁᑎᖏᓐᓂᒃ ᓄᓇᓕᐅᑉ ᑖᒃᓰᔭᐃᔾᔪᑎᓕᕆᕝᕕᖓᓂᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᑦ ᑖᒃᓰᔭᐃᔾᔪᑎᓄᑦ ᑐᒃᓯᕋᐅᑦ 
(4) ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᑦ ᑖᒃᓰᔭᐃᔾᔪᑎᓄᑦ ᓴᖅᑭᑕᐅᓯᒪᔪᖅ ᐱᖁᑎᓅᖓᔪᓂᒃ 

ᒪᓕᒡᓗᒍ ᐃᓚᒃᑲᓐᓂᖓᑦ (2) ᐊᑐᖅᑕᐅᑦᑎᐊᕆᐊᖃᖅᐳᖅ ᖃᐅᔨᓴᕐᓂᐊᕐᓗᓂ ᐱᖁᑎᓂᒃ ᑕᐃᒫᒃ 
ᑖᒃᓰᔭᐃᔾᔪᑎᖃᕆᐊᖃᕐᓗᓂ. 

ᐊᔾᔨᑐᐃᓐᓇᖓᑦ 
(5) ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᑦ ᑖᒃᓰᔭᐃᔾᔪᑎᖓᑦ ᓴᖅᑭᑕᐅᓯᒪᔪᖅ ᒪᓕᒡᓗᒍ 

ᐃᓚᒃᑲᓐᓂᖓᑦ (3) ᐊᑐᖅᑕᐅᑦᑎᐊᕆᐊᖃᖅᐳᖅ ᖃᐅᔨᓴᕐᓂᐊᕐᓗᓂ ᐱᖁᑎᓂᒃ ᑕᐃᒫᒃ 
ᑖᒃᓰᔭᐃᔾᔪᑎᖃᕆᐊᖃᕐᓗᓂ.  

(10) ᑎᑎᕋᖅᓯᒪᓂᒃᑲᓐᓂᖓᑦ 78(1)(a)(ii) ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

 (ii) ᒪᓕᒡᓗᒋᑦ ᒪᓕᒐᕋᓛᓕᐅᖅᑕᐅᓯᒪᔪᑦ ᐃᓚᖓᓂᒃ 197-ᒥ 
ᑕᐃᑲᙵᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ, 
ᐃᓕᓐᓂᐊᖅᑐᓕᕆᓂᕐᒧᑦ ᑖᒃᓰᔭᐃᔾᔪᑎ ᓴᖅᑭᑕᐅᕗᖅ ᒪᓕᒡᓗᒍ 
ᑎᑎᕋᖅᓯᒪᓂᖓᑦ 75(1)(b) ᐅᕝᕙᓘᓐᓃᑦ ᐃᓚᒃᑲᓐᓂᖓᑦ 75(5), 
ᓇᓕᒥᐊᖓᑦ ᑕᐅᑐᒡᓗᒍ,

(11) ᑎᑎᕋᖅᓯᒪᓂᒃᑲᓐᓂᖓᑦ 79(1)(a)(ii) ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

 (ii) ᒪᓕᒡᓗᒍ ᒪᓕᒐᕋᓛᓕᐅᖅᑕᐅᓯᒪᔪᑦ ᐃᓚᖓᑦᑎᒍᑦ 197-ᒥ 
ᑕᐃᑲᙵᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ ᓇᓕᒥᖓᑦ 
(A) ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᑦ ᑖᒃᓰᔭᐃᔾᔪᑎ 

ᓴᖅᑭᑕᐅᓯᒪᔪᖅ ᐃᓚᒃᑲᓐᓂᖓᑦᑎᒍᑦ 76(3) ᐅᕝᕙᓘᓐᓃᑦ 



76.1(2) ᐊᑑᑎᖃᕈᓂ ᑕᐃᑯᖓ ᐱᖁᑎᑦ ᖃᐃᓕᖓᓂᖏᑦ 
ᑕᐅᑐᒡᓗᒋᑦ ᖃᐅᔨᓴᕐᓂᐊᕐᓗᒍ ᐱᖁᑎᐅᔪᖅ, ᐅᕝᕙᓘᓐᓃᑦ 

(B) ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᑦ ᑖᒃᓰᔭᐃᔾᔪᑎ 
ᓴᖅᑭᑕᐅᔪᖅ ᒪᓕᒡᓗᒍ ᐃᓚᒃᑲᓐᓂᖓᑦ 76.1(3). 

(12) ᑖᒃᑯᐊ ᐃᓚᔭᐅᕗᖅ ᑭᖑᓂᐊᒍᑦ ᐃᓚᖓᑦ 79: 

ᐊᑭᓕᖅᑐᐃᓂᖅ ᑐᕌᖓᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᓄᑦ ᑖᒃᓰᔭᐃᔾᔪᑎᖏᓐᓄᑦ 

ᐊᑭᓕᖅᑐᐃᓂᖅ ᑐᕌᖓᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᓄᑦ ᑖᒃᓰᔭᐃᔾᔪᑎᖏᓐᓄᑦ ᒪᓕᒡᓗᒍ 
ᐃᓚᒃᑲᓐᓂᖓᑦ 75(5) 
79.1 (1) ᑲᑎᖅᓱᐃᔨ ᑖᒃᓰᔭᐃᔾᔪᑎᓂᒃ ᐊᑭᓖᓂᐊᖅᐳᖅ ᐱᖁᑎᓄᑦ ᑖᒃᓰᔭᐃᔾᔪᑎᖏᓐᓄᑦ 
ᑲᑎᖅᓱᖅᑕᐅᓯᒪᔪᖅ ᑲᑎᖅᓱᐃᔨᓄᑦ ᑖᒃᓰᔮᐃᔾᔪᑎᓂᒃ ᐊᔾᔨᖃᕈᓐᓇᕐᓗᓂ 
ᐊᑭᓕᖅᑕᐅᔭᕆᐊᖃᕐᓂᖓᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᑦ ᑖᒃᓰᔭᐃᔾᔪᑎᖏᓐᓄᑦ 
ᓴᖅᑭᑕᐅᓯᒪᔪᖅ ᒪᓕᒡᓗᒍ ᐃᓚᒃᑲᓐᓂᖓᑦ 75(5) ᑕᐃᑯᖓ ᑎᒥᖁᑎᒋᔭᐅᔪᖅ ᐊᐅᓚᑦᑎᑉᓗᑎᒃ 
ᐊᑭᓕᖅᑐᐃᕙᒃᑐᖅ ᐃᓕᓐᓂᐊᕐᕕᐅᔪᖅ. 

ᐊᑭᓕᖅᑐᐃᓂᖅ ᑐᕌᖓᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᓄᑦ ᑖᒃᓰᔭᐃᔾᔪᑎᑦ ᒪᓕᒡᓗᒍ 
ᐃᓚᒃᑲᓐᓂᖓᑦ 76(3) 

(2) ᓄᓇᓕᖕᒥ ᑖᒃᓰᔭᐃᔾᔪᑎᓄᑦ ᑲᑎᒪᔨᑦ ᐊᑭᓖᓂᐊᖅᐳᑦ ᐱᖁᑎᓄᑦ ᑖᒃᓰᔭᐃᔾᔪᑎ 
ᑲᑎᖅᓱᖅᑕᐅᓯᒪᔪᖅ ᓄᓇᓕᖕᓂ ᑖᒃᓰᔭᐃᔾᔪᑎᓄᑦ ᑲᑎᒪᔨᖏᓐᓄᑦ ᐊᔾᔨᖃᕈᓐᓇᕐᓗᓂ 
ᐊᑭᓕᖅᑕᐅᔭᕆᐊᕐᓂᖓᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᑦ ᑖᒃᓰᔭᐃᔾᔪᑎᖏᓐᓄᑦ ᓴᖅᑭᑕᐅᓯᒪᔪᖅ 
ᒪᓕᒡᓗᒍ ᐃᓚᒃᑲᓐᓂᖓᑦ 76(3) ᑕᐃᑲᖓ ᑎᒥᖁᑎᒋᔭᐅᔪᖅ ᐊᐅᓚᑦᑎᕙᒃᑐᑦ ᐊᑭᓕᖅᑐᐃᕙᒃᑐᒥᒃ 
ᐃᓕᓐᓂᐊᕐᕕᐅᔪᒥᒃ. 

ᐊᑭᓕᖅᑐᐃᓂᖅ ᑐᕌᖓᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᓄᑦ ᑖᒃᓰᔭᐃᔾᔪᑎ ᒪᓕᒡᓗᒍ ᐃᓚᖓᑦ 
76.1 

(3) ᓄᓇᓕᖕᒥ ᑖᒃᓰᔭᐃᔾᔪᑎᓄᑦ ᑲᑎᒪᔨᑦ ᐊᑭᓖᓂᐊᖅᐳᑦ ᐱᖁᑎᓄᑦ ᑖᒃᓰᔭᐃᔾᔪᑎ 
ᑲᑎᖅᓱᖅᑕᐅᓯᒪᔪᖅ ᓄᓇᓕᖕᓂ ᑖᒃᓰᔭᐃᔾᔪᑎᓄᑦ ᑲᑎᒪᔨᖏᓐᓄᑦ ᐊᔾᔨᖃᕈᓐᓇᕐᓗᓂ 
ᐊᑭᓕᖅᑕᐅᔭᕆᐊᕐᓂᖓᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᓄᑦ ᑖᒃᓰᔭᐃᔾᔪᑎᖏᓐᓄᑦ 
ᓴᖅᑭᑕᐅᓯᒪᔪᖅ ᒪᓕᒡᓗᒍ ᐃᓚᒃᑲᓐᓂᖓᑦ 76.1 ᑕᐃᑯᖓ ᑲᑎᖅᓱᐃᔨᒧᑦ ᑖᒃᓰᔭᐃᔾᔪᑎᓂᒃ.  

ᖃᑉᓯᐅᓂᖏᑦ ᐊᒻᒪ ᖃᖓ ᐊᑭᓕᖅᑐᐃᒋᐊᖃᒃᓂᖅ 
(4) ᐊᑭᓕᖅᑐᐃᓂᖅ ᒪᓕᒡᓗᒍ ᑖᖕᓇ ᐃᓚᖓᑦ ᒪᓕᒋᐊᖃᖅᐳᑦ ᒪᓕᒐᕋᓛᓂᒃ ᑐᕋᖓᔪᓂᒃ 

ᖃᑉᓯᐅᓂᕆᔭᖏᓐᓂᒃ ᐊᑭᓕᖅᑐᖅᑕᐅᔪᓂᒃ ᐊᒻᒪ ᖃᖓ ᐊᑭᓕᖅᑕᐅᔭᕆᐊᖃᕐᒪᖔᑕ. 

ᑐᑭᖓᑦ ᐱᖁᑎᓄᑦ ᑖᒃᓰᔭᐃᔾᔪᑎᑦ 
(5) ᑖᑉᓱᒪ ᐃᓚᖓᓂᒃ, “ᐱᖁᑎᓄᑦ ᑖᒃᓰᔭᐃᔾᔪᑎᑦ” ᐃᓚᖃᖅᐳᖅ ᐊᑭᓖᔪᓐᓇᕐᓂᕐᒥᒃ 

ᐱᖁᑎᓄᑦ ᑖᒃᓰᔭᐃᔾᔪᑎᑎᒍᑦ ᒪᓕᒡᓗᒍ ᐃᓚᖓᑦ 73.1.

(13) ᑎᑎᕋᖅᓯᒪᓂᖅ 88(2)(h) ᐲᖅᑕᐅᕗᖅ ᐊᒻᒪ ᐃᓚᔭᐅᑉᓗᓂ ᐅᑯᓂᖓ: 



 (h) ᐊᑐᕆᐊᖃᖅᑎᑕᐅᒍᓂ, ᓇᓗᓇᐃᖅᓯᔾᔪᑕᐅᓂᐊᕆᕗᖅ ᖃᐅᔨᓴᖅᑕᐅᓯᒪᔪᖅ 
ᓇᖕᒥᓂᖃᖅᑎ ᐃᑲᔪᖅᑐᐃᖃᑦᑕᕐᒪᖔᑦ ᐊᑭᓕᖅᑐᐃᕙᒃᑐᖅ 
ᐃᓕᓐᓂᐊᕐᕕᐅᔪᒥᒃ; ᐊᒻᒪ 

(14) ᑎᑎᕋᖅᓯᒪᓂᖅ 117(2)e) ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

 (e) ᑐᕌᖓᔪᒥᒃ ᖃᑉᓯᐅᓂᐊᕐᓂᖓᑦ ᐱᖁᑎᓄᑦ ᑖᒃᓰᔭᐃᔾᔪᑎ 
ᐊᑭᓕᖅᑕᐅᓂᐊᕐᓗᓂ ᒪᓕᒡᓗᒍ ᐃᓚᖓᑦ 79.1 ᐊᒻᒪ ᖃᖓ 
ᐊᑭᓕᖅᑕᐅᓂᐊᕐᒪᖔᑦ. 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᐱᖁᔭᖅ

8. (1) ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑖᑉᓱᒧᖓ 
ᐃᓚᖓᓄᑦ. 

(2) ᐃᓚᒃᑲᓐᓂᖓᑦ 41(1.7) ᐋᖅᑭᒋᐊᖅᑕᐅᕗᖅ ᐲᖅᑕᐅᑉᓗᓂ “ᐅᕝᕙᓘᓐᓃᑦ 
ᐃᓕᓐᓂᐊᖅᑎᑦᑎᔨ”. 

(3) ᐃᓚᒃᑲᓐᓂᖓᑦ 41(1.9) ᐲᖅᑕᐅᕗᖅ ᐊᒻᒪ ᐃᓚᔭᐅᑉᓗᓂ ᐅᑯᓂᖓ: 

ᐃᓕᓐᓂᐊᕐᕕᖕᒥ ᐊᖓᔪᖅᑳᑦ ᐊᒻᒪ ᑐᒡᓕᖏᑦ 
(1.9) ᐃᓚᒃᑲᓐᓂᖓᑦ (1.7) ᐊᑑᑎᖃᙱᓚᖅ ᑐᕌᖓᔪᓄᑦ ᐃᓕᓐᓂᐊᕐᕕᖕᒥ 

ᐊᖓᔪᖅᑳᖏᓐᓄᑦ ᐊᒻᒪ ᑐᒡᓕᕆᔭᖏᑦ ᐃᖅᑲᓇᐃᔭᖅᑐᑦ ᒪᓕᒡᓗᒍ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖓᓂᒃ. 

ᒪᓕᒐᓕᐅᕈᑎᓄᑦ ᐱᖁᔭᖅ 

9. ᑎᑎᕋᖅᓯᒪᓂᖅ (b) ᑐᑭᓕᐊᖓᓂᒃ “ᓄᓇᓕᖕᒥ ᑲᑎᒪᔨ” ᐃᓚᒃᑲᓐᓂᖓᓂᒃ 1(1) 
ᒪᓕᒐᓕᐅᕈᑎᓄᑦ ᐱᖁᔭᖓᓂᒃ ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ: 

(b) ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᑦ, ᓇᓗᓇᐃᖅᑕᐅᓯᒪᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ, ᐅᕝᕙᓘᓐᓃᑦ ᐊᐅᓚᑦᑎᔨᐅᔪᑦ 
ᑎᒥᖁᑎᒋᔭᐅᔪᖅ ᐃᓕᓐᓂᐊᕐᕕᐅᔪᒥᒃ ᓴᖅᑭᑕᐅᓯᒪᔪᖅ ᒪᓕᒡᓗᒍ ᐃᓚᖓᑦ 
197 ᑕᐃᑲᙵᑦ ᐱᖁᔭᕐᒥ; 

Sur l’avis et avec le consentement de l’Assemblée législative, la commissaire du Nunavut 
édicte :




